GWEITHDREFN
	Teitl: 
	Atafaelu, Storio a Dinistrio Cyffuriau 

	Maes Busnes / Ymarfer: 
	Cudd-wybodaeth 

	Yr Adran sy'n Gyfrifol: 
	Uned Troseddau Cyfundrefnol a Chudd-wybodaeth yr Heddlu 

	Cyhoeddwyd Gyntaf: 
	25/11/99 
	Cofnod Diwygiadau 

	Adolygwyd Ddiwethaf: 
	23/08/16 
	Mae'r ddogfen hon yn gymwys i gyflogeion: 

	Rhif y Fersiwn: 
	08 
	Prif Gwnstabl 

	CENHADAETH A GWELEDIGAETH HEDDLU DE CYMRU: 

	CADW DE CYMRU'N DDIOGEL
SICRHAU MAI NI YW'R GORAU AM DDEALL AC YMATEB I ANGHENION EIN CYMUNEDAU

	AMCAN GWEITHDREFN HEDDLU DE CYMRU: 

	Sicrhau cyfleoedd i leihau troseddau sy'n gysylltiedig â chyffuriau drwy sicrhau y caiff cyffuriau rheoledig eu hatafaelu, eu storio a'u gwaredu'n ddiogel. 

	CANLLAWIAU: 

	Mae pob agwedd ar y Weithdrefn a'r Canllawiau hyn yn orfodol, felly cyfeiriwch at y Weithdrefn. 

	ASESIAD RISG CYFFREDINOL: 

	Chwilio Adeiladau am Gyffuriau, Eiddo, Ffrwydron neu Unigolion 
Ffatrïoedd Canabis 
Chwilio Unigolion Dan Amheuaeth a Chyrff Marw 

	GWEITHDREFN: 

	ATAFAELU A PHECYNNU CYFFURIAU RHEOLEDIG 
Bydd pob cyffur, boed yn gyffur rheoledig ai peidio, a ddaw i feddiant yr Heddlu yn cael ei gofnodi ar NICHE ac yng nghofrestr eiddo'r BCU. 
Dylid gwisgo menig amddiffynnol bob amser wrth drin cyffuriau rheoledig er mwyn sicrhau na chaiff y cyffur ei amsugno drwy'r croen. Hefyd, mae risg uchel y gellir dal clefydau heintus o eitemau sydd wedi'u halogi â chyffuriau. 
Caiff yr holl gyffuriau a atafaelir eu gosod mewn bagiau tystiolaeth gwrth-ymyrraeth sydd â rhif unigryw arnynt. Caiff cyfarpar cyffuriau ac eitemau sy'n rhy fawr eu gosod mewn bagiau arddangos cyffredin a'u labelu'n briodol. Ni ddylid staplo bagiau tystiolaeth gwrth-ymyrraeth na'u tyllu mewn unrhyw ffordd neu ni chânt eu derbyn ar gyfer profion dadansoddi fforensig. 
Rhaid gosod planhigion canabis mewn sach/bag brown, nid bag plastig, gan fod plastig yn peri i'r planhigyn bydru sy'n arwain at risgiau iechyd cysylltiedig. Ni ddylid selio'r bagiau hyn er mwyn galluogi'r planhigion i sychu. 
Swyddog yr achos neu'r swyddog arddangosion, os oes un, sy'n gyfrifol am sicrhau bod y cyffuriau'n cael eu rhoi mewn bagiau tystiolaeth gwrth-ymyrraeth hunan-selio a bod disgrifiad llawn yn cael ei gofnodi'n briodol fel yr amlinellir uchod. Ar ôl dychwelyd i'r orsaf heddlu, caiff y pecynnau seliedig sy'n cynnwys y cyffuriau eu pwyso a chofnodir y pwysau. Y pwysau a gofnodir fydd cyfanswm pwysau'r pecyn, h.y. y bag tystiolaeth gwrth-ymyrraeth a'r cyffuriau. 
COFNODI ATAFAELIAD 

	Er mwyn cyflawni rhwymedigaethau statudol, mae'n ofynnol i'r heddlu gofnodi manylion pob atafaeliad. Mae'r Uned Gwybodaeth am Berfformiad yn chwilio NICHE a chaiff pob atafaeliad ei gofnodi ar ffurflen Crimsec 38 a anfonir i'r Swyddfa Gartref er mwyn bodloni'r gofyniad hwn. 
Felly mae'n hanfodol bod y swyddog neu'r profwr EDIT yn cofnodi'r manylion isod ar y Sgrin Eiddo ar NICHE: 
• Rhanbarth neu adran y swyddog 
• Y math o gyffur (canabis resin, heroin ac ati) 
• Ffurf y cyffur (hylif, tabled ac ati) 
• Faint o gyffur a atafaelwyd (pwysau, cyfaint neu nifer y tabledi a atafaelwyd ac ati) 
• Y dull dadansoddi (a gafodd y sylwedd ei brofi gan ddefnyddio pecyn prawf cyffuriau, ei anfon i'r labordy gwyddor fforensig ac ati) 
STORIO 
Mae pob BCU yn gyfrifol am storio cyffuriau ac eitemau cysylltiedig a sicrhau eu bod yn ddiogel. Os yw'n ymarferol, rhaid storio cyffuriau mewn coffr neu gabinet dan glo o fewn storfeydd eiddo dynodedig yn y BCU. Ni ddylid storio na gadael unrhyw gyffuriau rheoledig o gwmpas gorsafoedd heddlu ar unrhyw adeg, h.y. ar ddesgiau heb oruchwyliaeth neu i'w casglu mewn coridorau. 
Dylai Swyddogion a Staff yr Heddlu sy'n cymryd meddiant o gyffuriau sicrhau, lle bo hynny'n bosibl, eu bod yn eu gosod mewn bag neu gynhwysydd diogel, addas. 
Caiff cyffuriau rheoledig sydd eu hangen at ddibenion tystiolaethol eu rhoi mewn bag arddangos cyffuriau gwrth-ymyrraeth a chaiff y label arddangos cynwysedig ei arnodi'n addas. Bydd y gofrestr eiddo a'r label eiddo yn cynnwys disgrifiad cywir o'r eitemau/sylweddau gan gynnwys pwysau'r pecynnau seliedig, symudiadau'r cyffuriau ar gyfer cyflwyniadau fforensig ac ati a'r manylion gwaredu terfynol. 
Bydd unigolyn enwebedig ymhob BCU yn gyfrifol am weithredu'r system storio ac, os na fydd yr unigolyn enwebedig ar ddyletswydd, y goruchwylydd ar ddyletswydd sy'n dal allweddi'r storfa eiddo fydd yn gyfrifol am dderbyn yr eiddo i mewn i'r storfa/cabinet cyffuriau. 
Ni ddylid symud cyffuriau o'r ardal storio ar unrhyw gyfrif heb gael caniatâd ymlaen llaw gan Swyddog Eiddo'r BCU (unigolyn enwebedig) neu'r Arolygydd ar Ddyletswydd. 
Dylai arddangosion swmpus o gyffuriau sy'n anaddas i'w rhoi mewn bagiau arddangos cyffuriau gael eu cadw yn eu pecynnau gwreiddiol a dylid atodi label arddangos wedi'i arnodi'n addas. 
Yn achos Planhigion Canabis, caiff y rhain eu tynnu o'u deunydd tyfu a'u rhoi mewn sachau papur cryf. Lle bo hynny'n bosibl, dylid gadael i'r planhigion sychu cyn selio'r sach bapur. Bydd label arddangos wedi'i arnodi'n addas ar bob sach bapur. 
Caiff cyffuriau canfyddedig a gyflwynir i'r Heddlu lle na ellir olrhain y perchennog eu trin yn yr un ffordd â chyffuriau a atafaelir. Mae hyn yn cynnwys cyffuriau a gaiff eu canfod mewn clybiau nos ac y mae staff yn eu cyflwyno i'r Heddlu. 
EDIT (PROFION ADNABOD CYFFURIAU TYSTIOLAETHOL) 
Mae gan bob BCU swyddogion neu staff yr heddlu sydd wedi cael hyfforddiant gan wyddonwyr fforensig ar broses EDIT. Mae'r broses hon yn disodli profion blaenorol Ymweithredydd Marquis ac mae'n dderbyniol mewn achosion lle mae diffynyddion yn pledio'n ddieuog mewn Llysoedd Ynadon a Llysoedd Ieuenctid. Mae'n bosibl y bydd angen datganiad gan wyddonydd fforensig yn nodi'r SCD os caiff yr achos ei gyfeirio at Lys y Goron. Pan fo angen mewn materion a ymleddir, mae ffurflenni datganiadau tystion MG11 ar gael ar Niche i brofwyr eu llenwi. 

	Cyfeiriwch at Lawlyfr EDIT. 
SYMUD CYFFURIAU AC EITEMAU CYSYLLTIEDIG 
Ni ddylid gosod cyffuriau yn system bost fewnol yr heddlu o dan unrhyw amgylchiadau. 
Pan gaiff cyffuriau neu gyfarpar arall sy'n gysylltiedig â chyffuriau eu hanfon i'r labordy gwyddor fforensig i'w harchwilio, dilynir y weithdrefn ganlynol: 
1. Pan gaiff eitemau eu symud o'r storfeydd eiddo, RHAID cofnodi hynny yng nghofrestr eiddo B56 
2. Er mwyn sicrhau parhad tystiolaeth, caiff pob label arddangos f.386 ei arnodi, gan gynnwys y dyddiad, y rheswm ac enw'r swyddog/unigolyn enwebedig. Caiff rhif unigryw'r bag cyffuriau ei nodi a chyfeirir ato mewn unrhyw ddatganiadau dilynol a baratoir gan y swyddog 
3. Cedwir cofnodion tebyg (1 a 2 uchod) pan fydd eitemau'n dychwelyd o'r labordy 
4. Bydd y swyddog enwebedig sy'n gyfrifol am y storfa eiddo yn sicrhau y cydymffurfir â'r weithdrefn. 
Dim ond o dan amgylchiadau rheoledig y dylid cludo cyffuriau. Bydd y swyddog neu'r unigolyn enwebedig yn sicrhau y dilynwyd y weithdrefn a nodir uchod a bod unrhyw gerbyd a ddefnyddir yn ddigon diogel er mwyn diogelu'r dystiolaeth. Dylid ystyried bod cyflwyniadau 'Gwerth Uchel' yn peri risg benodol. Mewn achosion o'r fath, mae'n hanfodol ymgynghori â'r swyddog sy'n gyfrifol am yr ymchwiliad. Mewn achosion o'r fath, diogelwch y swyddog neu'r unigolyn enwebedig yw'r brif ystyriaeth. 
GWAREDU 
Comander/Pennaeth Adrannol y BCU neu, yn ei absenoldeb, y dirprwy enwebedig, fydd yn penderfynu pryd y dylid dinistrio'r cyffuriau a'r eitemau cysylltiedig a gaiff eu storio yn eu BCU/Adran. 
Fel arfer, byddant yn gwneud y penderfyniad ar sail yr amser sydd wedi mynd heibio (eiddo canfyddedig), gorchmynion llys lle mae'r troseddwyr wedi cael eu herlyn gan ganiatáu'r cyfnod apêl statudol, a chyffuriau neu eitemau cysylltiedig ym meddiant unigolion sydd wedi cael rhybudd. 
Caiff ffurflen F113 gwaredu eiddo ei chyflwyno gan swyddog yr achos ynghyd â datganiadau pwyso neu fforensig perthnasol ac adroddiad esboniadol os oes angen. 
Bydd Comander y BCU neu ddirprwy enwebedig y BCU yn sicrhau y caiff cyffuriau eu dinistrio yn rheolaidd er mwyn sicrhau na chânt eu cadw am gyfnod hwy nag sydd ei angen. Caiff swyddog ar lefel Arolygydd o leiaf, o'r BCU lle caiff y cyffuriau eu storio, nad yw'n gysylltiedig ag atafaelu cyffuriau, ymchwilio iddynt na'u storio, ei awdurdodi i weithredu fel 'sylwedydd annibynnol' yn ystod y broses ddinistrio. Rhaid iddo fod yn dyst i'r broses ddinistrio ac arnodi ffurflen F113 a'r cofnod terfynol ar gofrestr eiddo B56 gan gadarnhau iddo weld y cyffuriau'n cael eu dinistrio. 
Caiff y broses o ddinistrio cyffuriau rheoledig ei rheoli gan Ddeddf Rheoliadau Gwastraff Arbennig 1996 a Chyfarwyddyd EEC ar Wastraff Peryglus. O dan y ddeddfwriaeth hon, rhaid i'r heddlu hysbysu Asiantaeth yr Amgylchedd am unrhyw wastraff arbennig a gaiff ei symud, gan gynnwys cyffuriau rheoledig. Yn ogystal, rhaid gwaredu unrhyw wastraff arbennig gan ddefnyddio llosgwyr trwyddedig. 
Bydd Comander y BCU yn asesu'r risg sy'n gysylltiedig â chludo'r sylweddau anghyfreithlon i'r llosgwr dewisol ac, os oes llawer o sylweddau i'w cludo, rhaid ystyried trefniadau hebrwng arfog. 

	Y llosgwr a argymhellir yw: 
VIRIDOR WASTE MANAGEMENT LTD, 
INCINERATOR BUILDING, 
DERRIFORD HOSPITAL, 
PLYMOUTH PL68DH. 
Bydd y llosgwr yn gwaredu pob cyffur ac argymhellir cydweithio â phob BCU yn dibynnu ar faint a symiau'r cyffuriau dan sylw. 
O ran ffatrïoedd canabis, ar ôl cymryd samplau a thynnu lluniau (fel y disgrifir yn yr adran Canabis – Planhigion/Eginblanhigion uchod), dylid symud a gwaredu'r holl blanhigion a dylid torri cyfarpar tyfu i lawr a'i symud. Dylid gwahanu cyfarpar yn eitemau plastig, metel a phridd. Dylai unrhyw ddeunydd llysiau gael ei losgi mewn ffordd ddiogel. Dylid gwaredu cynwysyddion gwrtaith yn ofalus. Dylai fod gan bob BCU yn ardal Heddlu De Cymru drefniant lleol â chwmnïau gwaredu gwastraff ac asiantaethau eraill er mwyn datblygu proses effeithlon i waredu cyfarpar a phlanhigion. 
WEDINOS 
Prosiect Cyffuriau Newydd ac Adnabod Sylweddau Newydd Cymru 
Caiff prosiect WEDINOS ei ariannu gan Lywodraeth Cymru ac fe'i sefydlwyd er mwyn profi sylweddau a atafaelir yn y gymuned fel y gellir rhoi gwybodaeth gywir a chyflym i ddefnyddwyr, darparwyr gwasanaeth fel y GIG, yr Heddlu, y Gwasanaeth Prawf a gwasanaethau trin cyffuriau, er mwyn lleihau niwed sy'n gysylltiedig â Chyffuriau Newydd (NED's) a Sylweddau Seicoweithredol Newydd (NSP's). 
Mae buddiannau'r prosiect yn cynnwys: 
• Darparu proffiliau seiliedig ar dystiolaeth a chyngor pragmataidd ar leihau niwed i ddefnyddwyr a darparwyr gwasanaeth. Bydd hyn ar gael ar wefan WEDINOS ar www.wedinos.org 
• Monitro tueddiadau o ran defnyddio sylweddau newydd er mwyn atal niwed. 
• Helpu gwasanaethau allweddol i roi cyngor a diwallu anghenion defnyddwyr cyffuriau seicoweithredol newydd. 
Dim ond os yw'r meini prawf canlynol yn gymwys y dylai staff Heddlu De Cymru gyflwyno cyffuriau dan amheuaeth i WEDINOS i'w profi (Gweler y siart llif atodedig): 
• Sampl na chymerwyd gan yr heddlu (e.e. a gyflwynwyd gan bartneriaid eraill, fel y Gwasanaeth Prawf ac ati, sydd â bagiau sampl WEDINOS fel arfer) 
• Nid oes gwerth tystiolaethol i'r sampl (Symiau bach nad oes angen ymchwilio iddynt, fel eitemau canfyddedig a gyflwynir i'r heddlu) 
• Samplau yn nalfeydd yr heddlu sydd wedi cael prawf EDIT ac nad oes iddynt werth tystiolaethol (e.e. Carcharorion y tybir nad ydynt yn ffit i'w cyhuddo h.y. cleifion Iechyd Meddwl â chyffuriau rheoledig yn eu meddiant a gaiff eu profi gan dystion arbenigol neu swyddogion profion cyffuriau hyfforddedig gan ddefnyddio pecynnau EDIT a gymeradwywyd gan y Swyddfa Gartref)

	Caiff yr eitemau hyn eu cofnodi yn llyfr eiddo B56 a'u cadw mewn storfeydd eiddo lleol mewn bag â marc WEDINOS arno (fel y dangosir yn y llun atodedig). 
Ni chaiff unrhyw gyfarpar ei gyflwyno gyda'r sampl e.e. chwistrellau, pibau ac ati. 
Yna caiff sampl WEDINOS ei hanfon i'w harchwilio gan y Rheolwr Eiddo lleol ac nid oes angen ffurflen F113 gwaredu eiddo gan y swyddog cyflwyno. 
Bydd PROSIECT WEDINOS yn mynd yn fyw ledled yr heddlu ddydd Llun 23 Mehefin 2014. 

	FFURFLENNI: 

	B56 – Cofrestr Eiddo 
F113 - Gwaredu Eiddo 
F. 386 – Label Arddangos 

	DEDDFWRIAETH A RHEOLIADAU: 

	• Deddf yr Heddlu a Thystiolaeth Droseddol 1984 
• Deddf Rheoliadau Gwastraff Arbennig 1996 fel y'i diwygiwyd 
• Deddf Diogelu'r Amgylchedd 1990 
• Deddf Hawliau Dynol 1984 
• Deddf Cyfraith Troseddau 1977 
• Deddf Troseddau Difrifol 2007 
• Deddf Camddefnyddio Cyffuriau 1971 
• Deddf Elw Troseddau 2002 
• Deddf Cyffuriau 2005 

	DEUNYDD CYFEIRIO: 

	Gofal Nodwyddau 
Tai Canabis a Ffatrïoedd Hydroponig 
Canllawiau Fforensig ar gyfer Ffatrïoedd Canabis 
Llawlyfr EDIT 
Siopau Smygu a Chyffuriau Anterth Cyfreithlon 
Proffil o'r Broblem Tyfu Canabis Genedlaethol 
Cyngor Ymarferol ar Ddefnyddio Deddfwriaeth Elw Troseddau 
Cyngor Ymarferol ar Ymchwilio i Droseddau Cyffuriau 2011 
SIART LLIF WEDINOS 


